
PRAVILNIK NOVOGODIŠNJEG TURNIRA 
 “KAKANJ 2018”

ORGANIZATOR
Javna Ustanova Kulturno-sportski centar Kakanj 
ORGANIZACIONI ODBOR, TAKMIČARSKA-DISCIPLINSKA KOMISIJA:
Turnirom rukovodi organizacioni odbor koji je ujedno i takmičarska - disciplinska komisija u sastavu:
1. Marin Mijač - predsjednik
2. Mirza Mušija - član
3. Nihad Tukić - član
4. Irfan Hasagić - član
5. Mustafa Subašić - član
6. Mirza Bajramović - član
7. Nerma Alagić - član
8. Edis Škulj - član

Žalbe se najavljuju najkasnije 10 minuta poslije odigrane utakmice, a dostavljaju najkasnije 30 minuta poslije u pismenoj formi. Administrativna naknada za žalbu iznosi 20 KM. Takmičarska komisija je dužna žalbu razmotriti i odluku objaviti najdalje 2 sata poslije predate žalbe. Ukoliko ekipa iz bilo kojih razloga ne želi da nastavi sa takmičenjem nema prava na vračanje kotizacije.  
SUDIJE:
1. Zrnić Siniša
2. Begić Admir
3. Begović Armin
PRAVILO 1 - TEREN ZA IGRU
· Teren (dužina 40 m, širina 20 m).
· Uzdužna, poprečna, središnja linija, kazneni prostor, središnji krug, tačka kaznenog udarca (6 m), druga tačka kaznenog udarca (10 m), ugaoni prostor, gol.
PRAVILO 2 – LOPTA
· Obim lopte 62-64 cm, težina 400- 440 grama.
PRAVILO 3 – BROJ IGRAČA
· Utakmica počinje sa 5 igrača (4+1) od kojih je jedan golman. Ekipa može da nastupi na utakmici sa najmanje tri igrača i golmanom, u slučaju da ekipa nema dovoljan broj igrača utakmica se registruje službenim rezultatom u korist protivničke ekipe. Službeni rezultat 3:0 se računa u gol razliku.
· Najveći broj zamjenika je 7 i one su neograničene. Spiskove igrača potrebno kompletirati najkasnije do početka turnira (na spisku po mogućnosti neophodno imati i rezervnog golmana u slučaju povrede).
· Naknadna prijava igrača moguća je u toku grupne faze (ukoliko spisak nije popunjen), uz plačanje administrativne takse u iznosu od 50 KM.

· Golman može zamjeniti mjesto u igri sa bilo kojim igračem svoje ekipe, sudije moraju biti upoznate.
· Prilikom zamjene igrača, zamjenjeni igrač mora prvo napustiti teren za igru, a onda zamjenik ulazi. (ako zamjenik uđe prije nego što igrač kojeg treba zamjeniti, igra se zaustavlja i nastavlja indirektnim slobodnim udarcem i opomenom za zamjenika).

PRAVILO 4 – OPREMA IGRAČA
· Igrač ne smije nositi opremu ili bilo šta drugo što je opasno za njega ili drugog igrača, uključujući bilo kakav oblik nakita.
· Dresovi moraju imati jasno vidljive brojeve na leđima. (predstavnik ekipe dužan prijaviti brojeve za zapisnički sto).
· Golmani moraju imati različitu boju dresa od drugih igrača u terenu.

PRAVILO 5 – SUDIJE
      
· Sudije imaju punu ovlast u primjeni Pravila igre i njihove odluke su donesene na osnovu jasnih činjenica koje su konačne izuzev nenamjerne greške koja se uoči prije nastavka igre. U slučaju nesuglasice između dva suca, konačnu odluku će donijeti prvi sudija utakmice.

PRAVILO 6 – MJERITELJ VREMENA

· Mjeritelj vremena osigurava da utakmica bude u skladu sa odredbama pravila 7. tj. trajanja utakmice, pokreće sat nakon početnog udarca, nastavka igre, zaustavlja sat  nakon prekida igre.

PRAVILO 7 – TRAJANJE UTAKMICE

· Utakmica se igra 2 x 10 minuta aktivne igre (zadnja minuta se zaustavlja). Četvrtfinalne utakmice i završnica (polufinale i finale) se igraju 2 x 15 minuta. 
· Svaka ekipa ima pravo na dva tajm auta u toku utakmice (po jedan u svakom poluvremenu), pod uslovom kad je u posjedu lopte u prekidu igre.
· Pauza između dva dijela ne može biti veća od 3 minuta.
· Turnir se u prvoj (grupnoj) fazi igra po bod sistemu. U sljedeću (nokaut) fazu takmičenja prolaze po tri najbolje plasirane ekipe iz svake grupe i to na način da prvaci grupa idu direktno u četvrtinu finala a drugoplasirani i trećeplasirani iz grupa igraju mečeve osmine finala, nakon čega se igraju mečevi četvrtine finala, polufinala te utakmica za treče mjesto i finalna utakmica prema utvrđenom rasporedu. (kod neriješenog rezultata u regularnom dijelu utakmic izvode se penali). Za pobjedu u regularnom dijelu utakmice dodjeljuju se tri boda a za neriješeni rezultat jedan bod.
 
PRAVILO 8 – POČETAK I NASTAVAK IGRE

· Utakmica počinje početnim udarcem sa mjesta za izvođenje početnog udarca. Ekipa koja dobije ždrijeb, bira na koja vrata želi napadati, a druga ekipa izvodi početni udarac, a u drugom dijelu početni udarac izvodi ekipa koja je dobila ždrijeb na početku.

PRAVILO 9 – LOPTA U IGRI I VAN IGRE

· Lopta je u igri od početka do kraja utakmice izuzev ako cijela pređe uzdužnu ili poprečnu liniju po parketu ili vazduhu i kada sudija zaustavi igru.
· Ako lopta udari u strop, igru nastavlja ekipa koja nije igrala posljednja loptom sa uzdužne linije.



PRAVILO 10 – POSTIZANJE POGODKA

· Pobjednik je ekipa koja postigne više pogodaka. Pogodak je postignut kad cijela lopta pređe liniju gola, a da pri tome nije učinjen nikakav prekršaj.

PRAVILO 11 – PREKRŠAJI I NESPORTSKO PONAŠANJE

· Prekršaji i nesportska ponašanja kažnjavaju se direktnim i indirektnim slobodnim udarcima.
· Disciplinske kazne su opomena (žuti karton) i isključenje (crveni karton). 
· Poslije dobijenog drugog žutog kartona igrač napušta teren (više nema pravo nastupa na toj utakmici), a njegova zamjena ulazi nakon 2 (dvije) minute ili po primljenom pogotku njegove ekipe.
· Poslije direktnog crvenog kartona igrač nema pravo povratka na teren do kraja utakmice i nema pravo nastupa u narednoj utakmici (spisak ekipe se ne može dopuniti sa novim igračem kao zamjena za suspendovanog). 
· Isključeni igrač mora napustiti ograđeni dio terena za igru. 
· Ako ekipa koja je kažnjena sa dvije minute, primi pogodak, u tom slučaju može ući jedan igrač u teren za igru prije nego što su istekle dvije minute kazne. Treba naglasiti ako ekipa koja je kažnjena sa dvije minute postigne pogodak, neće ući igrač dok ne isteknu dvije minute.
· Kartoni (žuti) se ne prenose u naredne utakmice.

· BILO KOJI OBLIK NASILNOG (DRSKOG) PONAŠANJA PREMA SLUŽBENIM LICIMA, ZAPISNIČARU, MJERITELJU VREMENA ILI PROTIVNIČKOJ EKIPI JE AUTOMATSKA DISKVALIFIKACIJA EKIPE SA DALJEG TAKMIČENJA TURNIRA.


PRAVILO 12 – SLOBODNI UDARCI

· Slobodni udarci se dijele na direktne i indirektne. Iz direktnog se može postići pogodak, a iz indirektnog ne može.
· Udaljenost protivničkih igrača od mjesta izvođenja slobodnog udarca je 5 metara i traje 4 sekunde.

PRAVILO 13 – AKUMULIRANI PREKRŠAJI
      
· Akumulirani prekršaji su prekršaji koji se kažnjavaju slobodnim direktnim udarcem sa udaljenosti 10 metara.
· Svaki naredni prekršaj nakon 5 prekršaja za koji se dosuđuje direktan slobodan udarac u prvom dijelu ili drugom dijelu utakmice se kažnjava akumuliranim prekršajem. Akumulirani prekršaji važe samo za prvi ili drugi dio utakmice tj. ne mogu se prenositi iz prvog u drugi dio utakmice.

PRAVILO 14 – KAZNENI UDARAC

· Kazneni udarac se izvodi sa udaljenosti 6 metara od linije vrata. Ostali igrači moraju biti iza lopte prilikom izvođenja kaznenog udarca a golman na liniji gola dok se ne udari lopta.
· Za bilo koji prekršaj u igri u kaznenom prostoru za koji se dosuđuje slobodan direktan udarac, bit će dosuđen kazneni udarac.

Procedura za dobijanje pobjednika na utakmici izvođenjem kaznenih udaraca

· Svaka ekipa po 3 igrača naizmjenično.
· Ekipa koja dobije ždrijeb, bira hoće li prva šutirati ili braniti se.
· Ako se ne dobije pobjednik, šutiraju ostali igrači dok se ne dobije pobjednik.
· Kaznene udarce izvode igrači koji su završili utakmicu.

PRAVILO 15 – UBACIVANJE NOGOM

· Ubacivanje nogom je način nastavka igre i vrši se sa uzdužne linije gdje je lopta napustila teren za igru i mora se izvesti u roku od 4 sekunde. Protivnički igrač mora biti udaljen 5 metara.
· Pogodak se ne može posići direktno iz ubacivanja nogom.


PRAVILO 16 – UBACIVANJE LOPTE RUKOM IZ VLASTITOG KAZNENOG PROSTORA

· Prilikom uvođenja lopte u igru (gol aut), golman ne može rukom prebaciti središnju liniju igrališta, dok  tokom igre je dozvoljeno. 
· Golman ne može postići pogodak rukom u nijednoj situaciji i može imati loptu u posjedu golmanskog prostora najviše 4 sekunde. Prekršaj ovog pravila tretira se kao indirektan udarac i ne ulazi u akumulirane prekršaje.
· U slučaju da poslije vračanja lopte u igru (gol aut) golman loptu dobije od igrača svoje ekipe a da prethodno nije dodirnuta od strane protivnika ili da nije načinjen prekršaj dosuđuje se indirektan slobodni udarac za protivničku ekipu sa mjesta gdje je golman dodirnuo loptu. Golman može sa suigračem odigrati nogom neograničen broj puta, ali na protivničkoj polovini terena gdje se smatra igračem. Ako poslije vračanja lopte u igru, golman loptu dobije od igrača svoje ekipe, pa je dodirne ili kontroliše rukama dosuđuje se indirektan slobodni udarac za protivničku ekipu koji treba da se izvede sa linije 6 metara, na mjestu koje je najbliže onome na kome se prekršaj dogodio.


PRAVILO 17 – UBACIVANJE IZ UGLA

· Kada cijelim svojim prečnikom lopta pređe preko gol-aut linije bilo po zemlji ili vazduhu a posljednji put je njome igrao igrač tima koji se brani dosuđuje se udarac iz ugla. Protivnički igrač mora biti udaljen 5 metara.
· Ubacivanje se vrši u roku od 4 sekunde i ne može se direktno postići pogodak u protivnički gol.

NAPOMENA: Igrači koji su na spisku za učešće na turniru igraju na sopstvenu odgovornost. Organizator turnira neće snositi nikakvu odgovornost u slučaju povrede ili pogoršanja zdravstvenog stanja igrača. 


UTVRĐIVANJE PLASMANA 

U slučaju istog broja bodova u grupi redoslijed određuje međusobni susret, dok u slučaju da je zatvoren krug sa više ekipa sa istim brojem bodova plasman se određuje na osnovu dodatne pomoćne tabele, na osnovu rezultata koje su u međusobnim susretima ostvarile ekipe sa jednakim brojem bodova. Plasman na dodatnoj tabeli utvrđuje se zbirom osvojenih bodova. Ako je zbir bodova jednak, odlučuje razlika između datih i primljenih golova. Ako je razlika jednaka, odlučuje veći broj postignutih golova a ukoliko je i to jednako, odluka se donosi ferplejom, odnosno dalje prolazi ekipa koja je načinila manji broj akumuliranih prekršaja (u slučaju da se ne može odrediti plasman na ovaj način obaviti će se žrijebanje).



Kakanj, decembar 2018.godine.                                                                     Organizacioni odbor

